
UvOoD

Ovaj rad ima za cilj da obezbjedi podsticaj za diskusiju izmedu ucesnika Radionice, o
analizi stanja u oblasti javnih nabavki, koje predstavljaju jedan od stubova Nacionalnog
integriteta Bosne i Hercegovine.

U izvjesnom smislu rad se moZe smatrati nastavkom istraZivanja koja su obuhvacena
Studijom Sistema Nacionalnog Integriteta - Bosna i Hercegovina 2007 i u neku ruku daje
odgovor na pitanje Sta se desilo u oblasti javnih nabavki nakon objavljivanja ove Studije
(decembar 2006. g.).

Jako Radionica ima posebno teziSte na anti-korupcionim mjerama u oblasti javnih
nabavki u BiH, one su samo jedno od pitanja na koja se rad osvrce, imajuci u vidu da sve
ono $to doprinosi unapredenju oblasti javnih nabavki, u krajnjoj liniji doprinosi i borbi
protiv korupcije.

Pored analize stanja, rad daje i neke prijedloge za dalje aktivnosti. Naravno, one su samo
navedene kao napomene za diskusiju.

Kona¢ni zakljucci 1 preporuke bice sacinjeni nakon diskusije.



STANJE JAVNIH NABAVKI U BIH PREMA IZVJESTAJU SVJETSKE BANKE
17 2002. GODINE

Prva procjena stanja javnih nabavki u Bosni i Hercegovini, izvrSena je u junu 2002.
godine od strane Svjetske banke i nalazi ovog istrazivanja navedeni su u dokumentu
,Bosna i Hercegovina - IzvjeStaj ocjene nabavki u zemlji“ — Country Procurement
Assesment Report (CPAR).

Ova ocjena je izvrSena kroz konsultacije s lokalnim partnerima iz ministarstava finansija
na nivou BiH, Federacije Bosne i Hercegovine (FBH), Republike Srpske (RS), te
Sarajevskog, Srednjebosanskog i1 Hercegovacko-Neretvanskog kantona, te opStine
Banjaluka. Nacrt ovog Izvjestaja razmatran je na sastanku Radne grupe za javne nabavke
(RGJIN) koji je odrzan u Sarajevu, 3. juna 2002., a na kojem su ucestvovali visi
predstavnici Ministarstva trezora BiH, Federalnog Ministarstva finansija, Ministarstva
finansija Republike Srpske, Distrikta Brcko, delegacije Evropske Unije i Kancelarije
Visokog predstavnika.

Nalazi iz IzvjeStaja mogu se sumirati kako slijedi:

1. Funkacija nabavke je zanemarena

Nije se smatralo da je to jedna od klju¢nih funkcija koja bi zahtjevala da joj se posveti
specijalizovano osoblje i odgovarajue organizacione jedinice usmjerene na javne
nabavke.

Koliko je nabavka u BiH ipak bitna, u Izvjestaju se istice da se na svim nivoima u BiH
troSi oko 670 miliona KM za nabavke robe, usluga i kapitalnih investicija, $to je oko
15% od ukupne budzetske potrosnje i nesto vise od 7% od GDP u BiH. Iskustva drugih
zemalja koje su unaprijedile oblast javnih nabavki pokazuju da se na taj nain mogu
ostvariti ustede i do 20% (130 miliona KM).

2. Nepostojanje zakona na drzavnom nivou i nekvalitetna postojeéa pravna
regulativa

Administrativna podjela BiH na dva entiteta (RS 1 Federacija BiH) i jedan distrikt
(Brcko) uslovila je da su u to vrijeme u oblasti javnih nabavki bila na snazi dva propisa:
Zakon o postupku nabavke robe, usluga i ustupanju radova (“Sluzbeni glasnik RS” broj
20 od 18.05.2001.) u Republici Srpskoj i Uredba o postupku nabavke robe, vrSenju
usluga 1 ustupanju radova u Fedraciji BiH, koja je prvi put donesena 1998.g. U toku
2002. godine donesen je Pravilnik o postupku nabavke robe, obavljanja usluga i
ustupanju radova u Brcko Distriktu (“Sluzbeni glasnik Brcko Distrikta” broj 14/02), a u
toku 2003. i Odluka o postupku nabavke roba, usluga i ustupanju radova za potrebe
institucija BiH (“Sluzbeni glasnik BiH” broj 13/03 1 7/04).

Postojeci propisi ocijenjeni su kao nekvalitetni, s obzirom da Zakon u RS ,, obezbjeduje
okvir za sprovodenje javnih nabavki koji nije sveobuhvatan, posto ne obezbjeduje jasan



skup pravila za sprovodenje javnih tendera, a javnim sluZbenicima daje previsok stepen
slobode pri odlucivanju o dodjeli vladinih ugovora”. Pravni akt u Federaciji ¢ak nije ni
imao status Zakona, nego odluke. Oba propisa su materiju javnih nabavki regulisala na
identi¢an nacin, $to i nije neobi¢no, kad se zna da je Zakon raden po uzoru na Uredbu,
ali je bio nesporan nizak kvalitet obe legislative.

Nekvalitetna regulativa doprinijela je negativnoj praksi javnih nabavki, manipulacijama
i zloupotrebi.

3. Nedostatak odgovarajucih resursa i osoblja sa specijalizovanim vjeStinama

Odgovornost za javne nabavke bila je povjerena ministarstvima finansija, ali u praksi
ove institucije nisu imale odgovarajuce resurse posvecene regulatornim funkcijama, a
ni osoblje sa specijalizovanim znanjima. Na svim nivoima administracije nabavku je
provodilo neobuceno osoblje koje nije specijalizovano za nabavke, a ¢esto su nabavke
provodili na neodgovarajuci nacin.

Kao rezultat navedenog, istaknut je nizak nivo posStovanja legislative u oblasti nabavki,
u oba entiteta.

4. Neadekvatna revizija odluka u postupku javnih nabavki

Zalbe nazadovoljnih ponuda¢a razmatrala su ministarstva finansija na odgovarajuéim
nivoima, ¢ime se ponudaCima oduzimalo pravo na nezavisno razmatranje njihovih
Zalbi.

Ponudaci su rijetko trazili sudsku reviziju, zbog sumnje u efiksanost sudskog sistema.

5. Neadekvatna nezavisna vanjska revizija

Funkcije nezavisne vanjske revizije su uspostavljene u 2000. godini, kroz uspostavu
revizijskih institucija, na drzavnom 1 entitetskim nivoima. Sve su revizije uloZile napore
u izgradnju kapaciteta, uz istovremeno preduzimanje revizija javnih administrativnih
funkcija.

Bez obzira Sto je uspostavljen ujednacen zakonski osnov za njihov rad i $to je njihovo
funkcionisanje potvrdilo ,.kljucnu vaZnost funkcije vanjske revizije za transparentnost i
pouzdanost sistema finansijskog menadZmenta u javnom sektoru i kredibilitet vladinih
finansijskih izvjestaja’”, korupcija vezana za javne nabavke i dalje je predstavljala veliki
problem.

Rezultati studija su pokazali da je 60% javnosti smatralo da je korupcija Siroko
raSirena, isto kao Sto je to smatralo i 54% javnih sluzbenika i 52% preduzetnika. 73%
anketiranih smatralo je da ponuda¢i moraju podmicivati javne sluzbenike i da se taj
iznos krece u visini oko 4% od ugovorene cijene.



6. Nepovjerenje privatnog sektora

Privatni sektor je izraZavao mali stepen povjerenja u sprovodenje javnih tendera, Zalio
se na nedostatak transparentnosti i zahtjeve javnih sluzbenika za podmicivanja.
Odustajanje privatnog sektora od tendera i prije podnosenja ponuda, s ubjedenjem da su
tenderi ,,sigurno namjesteni‘‘, dovodilo je do smanjenja konkurentnosti i pada kvaliteta
nabavki.

Izvjestaj je predvidio i Plan akcije, koji bi se mogao svesti na slijedece:

1.

Usvajanje novih zakona o javnim nabavkama koji bi bili medusobno konzistentni i
uskladeni s medunarodnim zakonodavstvom u ovoj oblasti (npr. sa zakonima EU);

. Priprema sveobuhvatne implementacione regulative;

. Razvijanje sveobuhvatnog skupa standardnih dokumenata za nabavke roba, radova i

usluga, te obezbjedenje njihove obavezne primjene;

. Uspostavljanje Centralne jedinice za nabavke u okviru Ministarstva trezora BiH, koja

bi preuzela vodecu ulogu u izradi nacrta novog zakona o javnim nabavkama na nivou
BiH;

Uspostavljanje koordiniraju¢e uloge BiH u ovoj oblasti i aktivnostima;
Uspostavljanje odgovarajucih organizacionih jedinica u institucijama odgovornim za
javne nabavke, na svim nivoima;

. Izvjestaj je preporucio i viSe mjera za unapredenje preuzimanja odgovornosti,

ukljucujuci 1 imenovanje institucije za nezavisnu administrativhu reviziju, reviziju
Zalbi ponudaca, uspostavljanje nadzornih tijela na svim nivoima, koji podnose
odgovarajuce izvjestaje;

. Uspostavljanje sistema obuke javnih sluzbenika u oblasti nabavke, organizovanje

institucija za obuku i izrada plana obuke, realizacija Siroko obuhvatnih programa
obuke u oblasti javnih nabavki.



SADASNJE STANJE U OBLASTI JAVNIH NABAVKI U BIH

U periodu od 2002. godine do danas, oblast javnih nabavki pretrpjela je radikalne
promjene, kojima je u praksi realizovan preporuceni Plan akcije Svjetske banke, a u cilju
ispunjenja jednog od uslova za pristupanje Paktu za stabilizaciju i pridruzivanje.

1. Usvojen je jedinstven Zakon o javnim nabavkama na cijeloj teritoriji BiH. Zakon je
vazeCi za oba entiteta, kao 1 za BrCko Distrikt. Zakon je donijela Parlamentarna
skupstina BiH u septembru 2004. godine. lako jedinstven za podrucje cijele BiH,
Zakon je u Federaciji BiH stupio na snagu od O1. 01. 2005. godine, a u Republici
Srpskoj od 01. 05. 2005. godine.

Zakon je zasnovan na pravilima Evropske Unije odnosno na implementaciji acquis
communautaire-a u pravni sistem BiH 1 na taj nacin harmonizovan sa
zakonodavstvima drugih evropskih zemalja. Ovaj Zakon je omogucio uspostavljanje
jedinstvenog trZiSta javnih nabavki u BiH, jedinstvenog ekonomskog prostora,
jedinstvene administracije u oblasti javnih nabavki, ali takode i stvorio pretpostavke
za ukljucivanje BiH u jedinstveno evropsko trziste.

2. Ovaj Zakon trebao bi biti uskladen sa nizom zakona i ostalih propisa u drugim
oblastima (Zakon o obligacijama, Zakon o opStem upravnom postupku, Krivicni
zakon itd).

Trenutno stanje je takvo da se joS uvijek ne moZe govoriti o uskladenosti s vaze¢im
propisima, a situaciju dodatno otezava Ccinjenica da svaki entitet ima svoje
zakonodavstvo, odnosno svoje zakone, te da svaki kanton u FBiH ima samostalnost u
donoSenju svojih propisa.
Sto se ti¢e podzakonskih propisa koji sluZe implementaciji Zakona, usvojen je set koji
se sastoji od slijedecih propisa:
- Odluka o obaveznom koriStenju preferencijalnog tretmana domaceg u postupku
javnih nabavki (,,Sluzbeni glasnik BiH* broj 105/06);
- Uputstvo o primjeni Zakona o javnim nabavkama BiH (,,Sluzbeni glasnik BiH*
broj 03/05);
- Lista ugovornih organa, po kategorijama, koji su obavezni primjenjivati Zakon
o javnim nabavkama BiH (,,Sluzbeni glasnik BiH* broj 03/05);
- Uputstvo o nacinu pripreme obavjeStenja o nabavci, o dodjeli ugovora i
poniStenju postupka nabavke (,,Sluzbeni glasnik BiH* broj 03/05);
- Uputstvo o vodenju zapisnika o otvaranju ponuda (,,Sluzbeni glasnik BiH*broj
17/05);
- Pravilnik o postupku direktnog sporazuma (,,Sluzbeni glasnik BiH* broj 53/05);
- Pravilnik o akreditaciji 1 registraciji predavaca javnih nabavki (,,Sluzbeni
glasnik BiH* broj 99/06);
- Uputstvo o obliku i sadrZaju izvjeStaja o provedenom postupku javnih nabavki
(;,Sluzbeni glasnik BiH* broj 101/06);
- Poslovnik o radu Kancelarije za razmatranje Zalbi BiH (,,SluZbeni glasnik BiH*
broj 100/06, 24/07).



3. Pored odgovarajucih obrazaca koji prate navedena uputstva, usvojena je i standardna
tenderska dokumentacija za otvoreni, ogranieni 1 pregovaracki metod uz
objavljivanje obavjestenja o nabavci, i to za sve vrste nabavki: roba, usluga i radova.

4. Stvaranje jedinstvenog sistema javnih nabavki podrazumijevalo je uspostavljanje
jedinstvenih, Zakonom predvidenih institucija, Agencije za javne nabavke i Ureda za
Zalbe. Medutim, formiranje ovih institucija je kasnilo, tako da Agencija postaje
operativna tek polovinom 2006.godine, a Ured nekoliko mjeseci kasnije. U
prelaznom periodu, do formiranja Ureda, ulogu drugostepenih Zzalbenih institucija
obavljala su entitetska ministarstva finansija, kao 1 Ministarstvo financija 1 trezora
BiH.

5. U okviru projekta koji je nadlezan za izradu i promovisanje novog zakona (EUPPP-

EU Public Procurement Project) bili su organizovani brojni seminari i obuke, ali se
moze re¢i da je obucenost osoba koje se bave javnim nabavkama joS uvijek
nedovoljna kako po kvantitetu, odnosno brojnosti ucesnika ovih obuka, tako 1 po
kvalitetu, odnosno stvaranju suStinskih znanja i razmjeni prakti¢nih iskustava
potrebnih za pravilnu primjenu Zakona i ostalih propisa.
U svrhu realizacije ovog vaznog zadatka, izvrSena je obuka trenera u oblasti javnih
nabavki 1 doneseni odgovaraju¢i propisi o njihovoj akreditaciji 1 registraciji, ali
Agencija nije organizovala sveobuhvatnu obuku sluzbenika ukljuCenih u javne
nabavke.

Imajuci u vidu sve $to je navedeno, moglo bi se zakljuciti da je Bosna i Hercegovina
formalno provela skoro sve mjere zacrtane Planom akcije iz IzvjeStaja Svjetske banke i
na taj nacin obezbjedila ispunjenje jednog od uslova za pristupanje Paktu za stabilizaciju
i pridruzivanje, ali i sustinski omogucila da se, kroz uspostavljanje jedinstvenog sistema
javnih nabavki u BiH 1 uspostavljanje jedinstvenih institucija, implementiraju slijedec¢i
principi: transparentnost, jednak tretman (nediskriminacija), pravicna i otvorena
konkurencija, ekonimic¢nost i zakonitost, $to sve zajedno predstavlja osnov za smanjenje
korupcije i zloupotrebe u oblasti javnih nabavki.

Da li je to u praksi zaista tako, razmatracemo u nastavku ovog rada.



IDENTIFIKACIJA PROBLEMA U OBLASTI JAVNIH NABAVKI

1. PRIMJENA ZAKONA O JAVNIM NABAVKAMA BiH

Analiza primjene Zakona o javnim nabavkama zasnovana je na:

a) nalazima iz Studije sistema Nacionalnog integriteta - Bosna i Hercegovina 2007
(Transparency International BiH);

b) istrazivanju koje je proveo EUPPP - IzvjeStaj o upitnicima dobijenim od ugovornih
organa i predstavnika poslovne zajednice o praksi provodenja javnih nabavki u Bosni i
Hercegovini (august 2006.); i

¢) GodiSnjem IzvjeStaju o zaklju€enim ugovorima u postupcima javnih nabavki u 2006.
godini.

Nalazi iz _Studije pokazuju da je primjenom Zakona uspostavljen jedinstven sistem
javnih nabavki u BiH i jedinstvene institucije, odnosno podrZano uspostavljanje sistema
javne administracije za javne nabavke za cijelu BiH, stvoren jedinstven ekonomski
prostor u BiH, osiguran jedinstven pristup osposobljavanju osoblja koje radi na javnim
nabavkama, utvrdena prava, duznosti i odgovornosti ucesnika u postupku javnih nabavki.
Medutim, iako se za Zakon i pratee propise moze re¢i da obezbjeduju punu
transparentnost postupka javnih nabavki, u praksi su se javile i neke zamjerke na Zakon u
smislu:

- nepreglednosti teksta Zakona, $to za posljedicu ima nesnalazenje u odredbama i
neprestano listanje stranica Zakona u potrazi za traZenim ¢lanovima,

- neprilagodenost teksta Zakona uobi¢ajenom nacinu izrazavanja domaceg pravnog
sistema,

- nedorecenost, nedovoljna definisanost pojedinih odredaba Zakona ili nepreciznost
pojedinih ¢lanova, ¢ime se stvara prostor za proizvoljno i razli¢ito tumacenje od
strane pojedinih ugovornih organa,

- ne propisivanje obaveze za donoSenjem Planova javnih nabavki,

- nedovoljna definisanost odredaba koje se odnose na spreCavanje zloupotrebe i
korupcije u javnim nabavkama,

- 1 pored uspostavljanja sistema revizije javnih nabavki, nedostatak uspostavljanja
kontrolnih mehanizama u toku postupaka javnih nabavki, koji bi djelovali
prvenstveno preventivno.

Jedan od primjera nedovoljne definisanosti u Zakonu, odnosi se na ocjenjivanje ponuda.

Zakon je predvidio opsta nacela za ocjenjivanje ponuda. Predvidena su dva kriterija
evaluacije: najniZa cijena tehnicki prihvatljive ponude i ekonomski najpovoljnija ponuda.
Kod kriterija ekonomski najpovoljnije ponude Zakon je kao primjer dao neke od
podkriterija: kvalitet, cijena, tehnicka sposobnost, funkcionalne i ekoloske karakteristike,
ekonomicnost, operativni troskovi, postprodajni servis i tehnicka pomo¢, period isporuke
i slicno. Koji ¢e se podkriterij u konkretnom slucaju primjenjivati, zavisi od vrste i
velic¢ine nabavke i ta odluka je na ugovornom organu, odnosno Komisiji za nabavku.
Ucescée pojedinih kriterija ne odreduje Zakon, nego ugovorni organ, odnosno Komisija.



Ne postoji ni jedan propis niti prakticno pisano uputstvo kako provesti evaluaciju, u
smislu tehnike evaluacije, odredivanja odnosa izmedu podkriterija te ocjenjivanja
ponuda unutar jednog podkriterija (ponderisanje). Kako obucenost ugovornih organa u
smislu pravilne primjene Zakona jos uvijek nije dovoljna, nedostatak znanja i iskustva u
ovom dijelu javnih nabavki u praksi dovodi do problema. Greske koje se u ovom dijelu
Jjavljaju su:

- kriteriji koji su uspostavljeni kao kvalifikacioni za selekciju ponudaca,
ponovo se uspostavljaju kao podkriteriji evaluacije ponuda, najcesci
slucaj su reference ponudaca;

- podkriteriji nisu primjereni vrsti i velicini nabavke;

- ne navodi se nacin procjenjivanja ponuda u okviru podkriterija, dakle radi
se o potpunom subjektivizmu u dodjeljivanju broja bodova, nema
ponderisanja;

- sloboda u izboru podkriterija evaluacije zloupotrebljava se da bi se
postavili takvi podkriteriji koji favorizuju jednog ponudaca, a za ostale su
diskriminatorni’.

Ovaj nedostatak donekle je ispravljen u primjerima Standardne tenderske dokumentacije
koju je propisala Agencija za javne nabavke.

Drugi primjer nedovoljne definisanosti odredaba je 1 ¢lan 12. Zakona.

Zakon je predvidio slucajeve kad se zapoceta tenderska procedura moZe zavrsiti bez
dodjele ugovora. Ti slucajevi su navedeni u clanu 12. Zakona. Odnose se na razloge zbog
kojih se moZe otkazati postupak dodjele ugovora, odnosno kad se jednom pokrenut
postupak zavrsava bez dodjele ugovora ili okvirnog sporazuma. Postupak moZe biti
okoncan samo u slijede¢im slucajevima:
a) nakon otkazivanja postupka o dodjeli ugovora iz jednog od slijedecih razloga:
- nijedna ponuda nije dostaviljena u odredenom krajnjem roku,
- nijedna od primljenih ponuda nije prihvatljiva;
- cijene svih prihvatljivih ponuda su znacajno vece od budZeta ugovornog
organa;
- broj primljenih prihvatljivih ponuda je veci od tri i ne obezbjeduje stvarnu
konkurenciju za konkretni ugovor, i/ili
- broj kvalifikovanih kandidata je manji od tri i ne obezbjeduje stvarnu
konkurenciju za planirani ugovor.

b) kad je postupak dodjele ugovora otkazan iz drugih dokazivih razloga koji su izvan
kontrole ugovornog organa i koji nisu mogli da se predvide u vrijeme pokretanja
postupka dodjele ugovora.2

Tumacenje ovog ¢lana izaziva u praksi velike nedoumice kod ugovornih organa. Osim
toga, praksa je pokazala da postoje i drugi razlozi za prekid odnosno ponistenje
zapocetog postupka javnih nabavki, osim onih navedenih u Zakonu.

"' NIS Studija

Donosenje Plana javnih nabavki prema Zakonu nije obavezno propisano. Ugovorni
organi planiraju sredstva za javne nabavke u budZetu.

Medutim, ova sredstva se planiraju samo kao stavka budZeta predvidena za odredene
nabavke, ali se ne izraduju posebni planovi javnih nabavki, koji bi bili sastavni dijelovi
budZeta. Pri tom se misli na detaljne planove javnih nabavki koji bi sadrZavali slijedece
informacije:

- predmet javne nabavke;

- predracunska vrijednost nabavke/sredstva planirana za nabavku;

- sredstva potrebna za provodenje procedure javne nabavke (priprema
tenderske dokumentacije, objavljivanje nabavke drugih obavjestenja,
angaZovanje strucnih lica u pripremi dokumentacije/radu Komisije za
Jjavne nabavke/evaluaciji);

- metod/postupak nabavke;

- vremenski period za realizaciju nabavke (od momenta iskazivanja potrebe
za nabavkom do zakljucivanja ugovora o nabavci); i

- osoblje koje ce biti angaZovano za obavljanje procedure javne nabavke.

Zbog dugotrajnih procedura (postovanje minimalnih rokova i eventualnog ponavljanja
postupaka) i nepredvidivih operativnih troskova javnih nabavki (objavljivanje
obavjestenja o nabavci, dodjeli, ponistenju i eventualno ponavljanje obavjestenja),
ugovorni organi sve vise u praksi uvidaju kolika je potreba da se sacini plan javnih
nabavki i iako to sad uglavnom nije praksa, moZe se ocekivati da ce isto u dogledno
vrijeme postati praksa3.

Nalazi revizije u mnogo slucajeva su sadrzavali primjedbe da ugovorni organ nema
usvojen, odnosno ne primjenjuje Plan nabavke.

Odredbe koje se odnose na spreCavanje zloupotrebe i1 korupcije, odnosno na
inkopatibilnost funkcija, odnosno odgovornosti u postupcima javnih nabavki, nisu dobro
ni dovoljno regulisane.

Odredbe u Zakonu koje se odnose na anti-korupciju navedene su u clanu 27. Zakona i
regulisu da ¢e “ugovorni organ odbiti zahtjev za ucesée u postupku javne nabavke ili
ponudu ukoliko je kandidat ili ponudac¢ sadasnjem ili bivSem zaposleniku ugovornog
organa dao ili je spreman dati mito, u vidu novcanih sredstva ili bilo kojem nenovéanom
obliku, kao pokusaj radi ostvarivanja uticaja na radnju ili odluku ili tok postupka javne
nabavke”. Ugovorni organ je duZan da u pismenoj formi informise ponudaca i direktora
Agencije za javne nabavke o odbijanja takvog zahtjeva ili ponude i o razlozima
odbijanja, te da ovo takode konstatuje u Izvjestaju o postupku javne nabavke.
Odredbe koje se na neki nacin ticu korupcije takode su navedene u Uputstvu o primjeni
Zakona, a odnose se na uslove za izbor clanova Komisije za javne nabavke. Naime,
prema ovim odredbama za clana Komisije ne moZe biti imenovano lice koje je u
posljednjih pet godina osudeno za krivicno djelo koje sadrZi elemente korupcije, krivcno

djelo pranja novca ili krivicno djelo primanja ili davanja mita, ukljucujuci djela vezana
za finansijski interes BiH ili neke druge driave.”

Ni jedna institucija nije nadlezna niti odgovorna za uspostavljanje i aZuriranje liste
ponudaca koji su dovedeni u vezu s korupcijama u javnim nabavkama. Takva, tzv. ,.crna
lista* lista ne postoji, pa se ugovornim organima ne moze na transparentan nacin skrenuti
paznja na eventualno izuzimanje ovakvih ponudaca iz postupka javnih nabavki, osim u
slucaju da ugovorni organ ima neposredno iskustvo, kako je to predvidio Zakon. Zakon
ne spominje iskljucenje ovakvih ponudaca iz buducih postupaka javne nabavke.

Ne postoji formalna zabrana u Zakonu o javnim nabavkama, niti kriteriji za javne
sluZbenike u vezi sa primanjem poklona. U Zakonu o sukobu interesa u institucijama
vlasti BiH, postoje odredbe koje se, izmedu ostalog, odnose na ovakve mogucnosti.
Medutim, ovaj Zakon odnosi se na izabrane duZnosnike, nosioce izvrsnih duZnosti i
savjetnike u insutucijama vlasti BiH u obnaSanju duZnosti. S obzirom na nacin kako
Zakon definise ove funkcije, proizilazi da njime nisu obuhvaceni svi javni zvanicnici,
odnosno sva lica koja u smislu Zakona o javnim nabavkama imaju odgovornosti u
postupku javnih nabavki’.

Zakon takode ne propisuje obavezu, niti se u praksi prati imovina, prihodi i nacin Zivota
sluzbenika u javnim nabavkama.

Zakon o javnim nabavkama ne sadrZi eksplicitno nabrojane prekrSaje i sankcije za
prekrSaje ucinjene protiv odredaba ovog Zakona, a time ni one koje se odnose na
zloupotrebu 1 korupciju u javnim nabavkama. ZJN nije predvidio niti sankcionisao
odgovornost sluzbenog lica ugovornog organa u sluc¢aju da trazi mito da bi “namjestio”
postupak javnih nabavki prema interesima pojedinog ponudaca. Medutim, Zakonom je
dato u nadleznost Uredu za zalbe da, ukoliko smatra da je sluzbeno lice ugovornog
organa izvrSilo promis$ljenu i namjernu povredu Zakona, moZe da podnese prekrSajnu ili
krivi¢nu prijavu nadleznom sudu ili da izrekne nov¢anu kaznu u iznosu do 4000 KM.

Ni jedan krivi¢ni zakon (RS, Federacije BiH) ne sadrZi eksplicitno ni jedno krivi¢no djelo
ucinjeno u okviru javnih nabavki ili u vezi sa javnim nabavkama. Generalno gledano, oba
zakona sadrze grupe krivi¢nih djela u koje se, izmedu ostalih, mogu podvesti i krivicna
djela ucinjena u okviru javnih nabavki ili u vezi s javnim nabavkama (Krivi¢ni zakon
Federacije BiH: Krivicna djela protiv privrede i Krivi¢na djela protiv sluzZbene i druge
odgovorne duznosti; Krivicni zakon RS: Krivi¢na djela protiv privrede i Krivicna djela
protiv sluzbene duZnosti).

Sto se ti¢e inkompatibilnosti funkcija, Zakon je naveo da prilikom pripreme tenderske
dokumentacije ugovorni organ ne smije da koristi savjete bilo kog lica koje moze da ima
direktni ili indirektni interes za ishod postupka dodjele ugovora ukoliko je izvjesno da to
mozZe uticati na stvarnu konkurenciju za odnosni ugovor. Ne postoje druge odredbe koje

na izri€it nacin zahtjevaju razdvajanje odgovornosti za pojedine aktivnosti u postupcima
javnih nabavki.

U praksi je veoma tesko slijediti zahtjeve za inkompatibilnos¢u pojedinih odgovornosti u
postupcima javnih nabavki. S obzirom na nedovoljan broj stru¢nih kadrova u oblasti
javnih nabavki, nerealno je ocekivati da ¢e ugovorni organi moc¢i obezbjediti razdvajanje
odgovornosti za pojedine faze postupaka javnih nabavki. U tom smislu se veoma cesto
deSava da osobe koje ucestvuju u pripremi tenderske dokumentacije, specijalno TOR-a ili
tehnicke specifikacije, a koje su inaCe strucnjaci u konkretnoj oblasti, ujedno budu
ukljuceni i u evaluaciju ponuda.

Angazovanje stru¢nih, kvalifikovanih osoba koje bi ucestvovale u pojedinim fazama
postupka i tako obezbjedile razdvajanje odgovornosti u praksi se jo§ nije u potpunosti
odomacilo. Jedan od osnovnih razloga zbog kojih to nije slucaj u praksi je nedostatak
finansijskih sredstava, odnosno loSe ekonomsko stanje privrede.

Zakonom je predvideno da ugovorni organ u ugovoru postavlja uslov prema kojem
dobavlja¢ kome je ugovor dodijeljen, nema pravo da u svrhu izvrSenja tog ugovora
zapoSljava fizicka ili pravna lica koja su ucestvovala u pripremi tenderske dokumentacije
ili bila u svojstvu ¢lana ili stru¢nog lica koje je angaZovala Komisija za nabavke,
nadleZna za dodjelu navedenog ugovora, najmanje 6 mjeseci po zakljucenju ugovora.

Zakon nije predvidio odredbe o rotaciji osoblja koje radi na javnim nabavkama, niti se u
praksi provodi rotacija osoblja.

Prema EUPPP _istrazivanju koje je obuhvatilo miSljenja ugovornih organa i
predstavnika poslovne zajednice o praksi provodenja propisa o javnim nabavkama, velika
vecina ugovornih organa (86%) smatra da je doSlo do promjena u procesima nabavki od
uvodenja novih propisa 2005. godine, a 47% ispitanika smatra da se radi o promjenama
nabolje.
Medutim, ugovorni organi navode i negativne posljedice nove regulative:

- 43% smatra da su procesi nabavki postali kompleksniji,

- 51% smatra da je skuplje organizovati postupke, a

- 55% smatra da su postupci sporiji.

Predstavnici poslovne zajednice imaju sliCan stav po ovim pitanjima kao i ugovorni
organi, te smatraju da postoje promjene u javnim nabavkama koje vode nabolje (35%),
ali koje su proizvele povecanje kompleksnosti (20%) i troskova (40%) postupka.

Istovremeno, ugovorni organi su naveli da su osnovni prioriteti u unapredenju procesa
javnih nabavki, a koji se smatraju obavezama Agencije za javne nabavke:

- izrada komentara na Zakon o javnim nabavkama (61%),

- priprema izmjena i dopuna Zakona o javnim nabavkama (42%), i

- sistematsko objavljivanje pravnih misljenja i tumacenja (34%).



I predstavnici ugovornih organa i poslovne zajednice smatraju da je relativno lako doci
do propisa koji se ticu javnih nabavki, ali je jako tesko ili teSko do¢i do pomoci kod
tumacenja propisa.

Sto se ti¢e stava po pitanjima koja se odnose na zloupotrebu i korupciju, veéina
ugovornih organa smatra da je teze zloupotrijebiti nove postupke (58%), kao i da postoji
manje korupcije od uvodenja novih propisa (55%). Poslovna zajednica smatra da je
korupcija stvaran problem u praksi javnih nabavki i to 50% smatra da je vazan, a 30% da
je znatan.

Agencija za javne nabavke je pripremila GodiSnji izvjeStaj o zakljucenim postupcima
javnih nabavki u 2006. godini. IzvjesStaj sadrzi podatke iz obavjestenja o dodjeli ugovora i
izvjestaja koje su Agenciji dostavljali ugovorni organi. Pri tom treba imati u vidu da je
Agencija postala operativna od 01.06.2006. godine.

Iz Izvjestaja je vidljivo da je u 2006. u BiH zaklju¢eno ugovora o javnim nabavkama u
ukupnom iznosu od 1.209.859.785,72 KM, te da se 62% od ove vrijednosti odnosi na
nabavku roba. Sto se ti¢e postupaka, najzastupljeniji je otvoreni postupak sa 79,78%, §to
govori o transparentnosti javnih nabavki.

Agencija u lIzvjeStaju zakljuCuje ,primjena Zakona o javnim nabavkama Bosne i
Hercegovine se bazira na praksi zemalja Evropske unije, te sadrii pokazatelje koji se
prate i u zemljama Evropske unije

Svi ostali segmenti izvjeStaja nisu relevantni za bilo kakve analize efekata primjene

Zakona o javnim nabavkama, problemima u njegovoj primjeni i eventualnim pravcima za
dalje unapredenje oblasti javnih nabavki, ve¢ predstavljaju statisticke pokazatelje.

FUNKCIONISANJE JEDINSTVENIH INSTITUCIJA

Uspostavljene su jedinstvene institucije predvidene Zakonom o javnim nabavkama:
Agencija za javne nabavke sa sjediStem u Sarajevu i dvije Filijale - u Banja Luci 1
Mostaru, te Ured za razmatranje zalbi kao jedinstvena institucija za sve postupke javnih
nabavki u BiH.

Problemi s radom ovih institucija pojavili su se ve¢ u samom pocetku, zbog kasnjenja u
njihovom uspostavljanju. Tako je AJN postala operativna od 01.06.2006. godine, iako je
Zakon predvidio da ¢e Agencija poceti s radom tri mjeseca nakon stupanja na snagu
Zakona. Ako se zna da je Zakon u Federaciji BiH u primjeni od 01.01.2005. a u RS od
01.05.2005. godine, jasno je koliko je kaSnjenje u uspostavljanju i otpo€injanju s radom
Agencije.

Imaju¢i u vidu poseban znacaj Ureda za razmatranje Zalbi u postupku kontrole javnih
nabavki i zaStite interesa ucesnika u javnim nabavkama, kasnjenje u uspostavljanju Ureda
imalo je negativne posljedice po funkcionisanje ove oblasti.



Od pocetka primjene Zakona do aprila mjeseca 2006. godine, reviziju su obavljali
Ministarstvo financija i trezora BiH, Ministarstvo finansija RS i Ministarstvo financija
Federacije BiH, svako u svom domenu. U aprilu mjesecu nadleZnosti drugostepenih
organa su formalno presle na Ured, iako sustinski Ured nije otpoceo s radom, dok se na
Parlamentu BiH nisu obavila potrebna imenovanja. Dakle, pravni¢kim jezikom receno,
imali smo svojevrstan ‘“vacatio legis” - pravnu prazninu, jer je Ured primao Zalbe na
prvostepene odluke ugovornih organa, ali nije bio u mogucnosti da ih rjeSava. Za to
vrijeme ponudaci koji su podnijeli prigovore, ¢ekali su njihovo rjeSavanje, uz potpunu
vremensku neizvjesnost zavrSetka procedura. Kasnjenje u rjeSavanju Zalbi dovelo je do
nagomilavanja predmeta i neefikasnosti u funkcionisanju Ureda, a samim tim, vrlo
vjerovatno, i do Stetnih posljedica u postupku javnih nabavki.

Drugo vaZzno pitanje u vezi s analizom rada ovih institucija je u kojoj mjeri one obavljaju
funkcije koje su im povjerene i koliko to kvalitetno Cine.

Sto se ti¢e Agencije, pretezan dio aktivnosti odnosi se na savjetodavnu ulogu u odnosu na
ugovorne organe, odnosno davanje misljenja po zahtjevima i pitanjima ugovornih organa,
te prikupljanje, analizu i objavljivanje informacija u vezi sa postupcima javnih nabavki i
dodijeljenim ugovorima o javnim nabavkama.

Agencija je takode odgovorna za predlaganje izmjena i dopuna Zakona i pratecih
podzakonskih akata te izradu i azuriranje standardnih obrazaca i modela, Sto je u
proteklom periodu i Cinila.

MoZemo reci da se aktivnostima koje se odnose na:
- pokretanje i razvoj elektronskih nabavki;
- objavljivanje priru¢nika za obuku i objavljivanje informacija u vezi sa
obukom; odnosno na organizovanje i provodenje obuke za javne nabavke
od strane Agencije, u proteklom periodu nije posvecivala dovoljna paZnja.

Jedna od vecih zamjerki upucenih prema Agenciji i prema Uredu za Zalbe je da njihov
rad nije dovoljno transparentan i da javnosti nisu dostupni detaljniji izvjeStaji o radu ovih
institucija. Ovo se posebno odnosi na Ured i posljedica toga je i nedostatak relevantnih
informacija u ovom radu, a koje se odnose na aktivnosti Ureda.

KONTROLNA FUNKCIJA I REVIZIJA JAVNIH NABAVKI

Zakon nije propisao uspostavljenje kontrolnih organa koji bi bili odgovorni za nadzor nad
aktivnostima u postupcima javnih nabavki. Agencija za javne nabavke nije u suStini
kontrolni, nego savjetodavni, odnosno organ koji prati provodenje Zakona o javnim
nabavkama. Ali prema ranije uspostavljenim nadleZnostima, eksterni kontrolni organi u
postupku javnih nabavki su revizije. Ova tijela su profesionalna i nezavisna u praksi.
Revizije koje ova tijela obavljaju nemaju karakter prethodnih kontrola u postupku javnih
nabavki, ve¢ se radi o kontrolama ve¢ zavrSenih postupaka javnih nabavki, koje donekle
mogu biti i mehanizmi za podesavanje, odnosno korigovanje buducih javnih nabavki.



Medutim, ne postoje kumulativni podaci ili bar nisu dostupni na web stranicima, postoje
pojedinacni revizorski izvjeStaji saCinjeni u vezi sa revizijama obavljenim u pojedinim
institucijama, organizacijama, preduzec¢ima.

Nije poznato da postoje zakoni kojima je definisana kontrola procesa javnih nabavki od
strane gradana odnosno civilnog drustva. Svojevrsna kontrola od strane civilnog drustva
obezbjedena je Cinjenicom da su postupci javnih nabavki transparentni i putem web
stranice dostupni Sirokoj javnosti.

Interne kontrole, odnosno interna tijela za reviziju u generalnom smislu, obavezno je
formirati u skladu sa vaZe¢im propisima, ali u praksi one nisu svugdje formirane, a one
koje jesu uglavnom nemaju narocCitu ulogu u smislu kontrole javnih nabavki. Dakle,
interne revizije ne mozemo smatrati naro¢ito znacajnim organom u postupku kontrole
javnih nabavki.

Zakon izri¢ito ne govori o pracenju realizacije ugovora dodijeljenih u postupku javnih
nabavki, pa prema tome ne postoji ni obaveza da se eventualni rezultati publikuju. U
praksi se uglavnom publikuju rezultati do kojih se doslo u postupku revizije, uradene od
strane zvani¢nih entitetskih revizija.

Sto se ti¢e Agencije za javne nabavke, ona je u okviru svojih nadleZnosti odgovorna za
prikupljanje, analizu i objavljivanje informacija u vezi sa postupcima javnih nabavki i
dodijeljenim ugovorima o javnim nabavkama. NadleZnost Agencije prema navedenom
zavrsava se s dodjelom ugovora i Agencija prakticno ne zahtjeva informacije o
realizaciji/implementaciji dodijeljenih ugovora.

U praksi, ve¢ina ugovornih organa ne analizira postupak realizacije ugovora niti ima
odgovaraju¢e informacije u vezi s tim. Manji dio ugovornih organa svoje analize
dodijeljenih ugovora svodi na izvjeStaje prema nadleZnim institucijama, uglavnom
vezano za izvjeStaje o radu ili izvjeStaje o izvrSenju budZeta. Ovakvi izvjeStaji se
publikuju u zvani¢nim publikacijama kao $to su sluZbene novine, bilo da se radi o
lokalnim, opstinskim glasilima, bilo da se radi o kantonalnim, odnosno entitetskim
glasilima.

Ono S§to je veoma interesantno je da se Agencija za javne nabavke,od strane velikog broja
aktera javnih nabavki, pogreSno smatra kontrolnim mehanizmom u postupcima javnih
nabavki, iako je njena uloga savjetodavna, uz davanje miSljenja koja ne obavezuju
ugovorni organ.

Koliko je ucesnicima u postupku javnih nabavki potrebno relevantno, obavezujuce
miSljenje 1 kontrola u toku postupka, a prije nego $to se iskoriste propisani koraci i
institucije (prigovor ugovornom organu i zalba Uredu), svedoci i misljenje poslovne
zajednice u okviru IstraZivanja EUPPP, prema kojem poslovna zajednica smatra da je
vodeci prioritet Agencije za javne nabavke kontrola primjene ZJIN. Iz ostalih komentara
poslovne zajednice jasno je fokusiranje ,,na Zelju da AJN preuzme ulogu policajca, da



osigurava transparentnost postupka, da kontrolira nepristrasan odabir, da odstranjuje
nelegalno ponasanje“°

STRUCNOST OSOBLJA I STRUCNO OSPOSOBLJAVANJE

Sto se ti¢e specijalnih kvalifikacija, Zakon je izri¢it samo u pogledu kvalifikacija ¢lanova
Komisije za nabavke i u tom smislu nacelno se zahtjeva da se prilikom imenovanja
Komisije mora voditi racuna da odabrani ¢lanovi poznaju propise o javnim nabavkama i
da bar jedan ¢lan ima posebnu stru¢nost u oblasti predmeta nabavke.

Zakon takode predvida da se ¢lanovi Ureda za Zalbe biraju iz reda stru¢njaka iz oblasti
upravnog prava, odnosno strucnjaka iz oblasti javnih nabavki.

Sto se ti¢e ostalog osoblja ukljuéenog u proces javnih nabavki, Zakon ne navodi o kojem
se osoblju radi, niti zahtjeva njegove specijalne kvalifikacije.

Stanje obucenosti osoblja koje je uklju¢eno u proces javnih nabavki nije na dovoljnom
nivou. JoS uvijek ugovorni organi uglavnom nemaju definisano osoblje koje iskljucivo
radi na javnim nabavkama, nego se ovaj odgovoran zadatak daje u nadleznost razli¢itom
osoblju, u pojedina¢nim segmentima. To dovodi do situacije da, uglavnom, nema
koncentrisanog i specijalizovanog znanja u pojedincima ili organizacionim cjelinama, a
time ni kvaliteta kod obavljanja javnih nabavki. Kad se tome doda Cinjenica da obuke za
javne nabavke jos uvijek nisu sveobuhvatno organizovane od strane ovlastene institucije -
AJN, vec¢ su prepustene pojedincima ili organizacijama/projektima koje to obavljaju
sporadi¢no, jasno je da je ovaj segment javnih nabavki veoma slab.

U oviru projekta koji je bio nadleZzan za izradu i promovisanje novog zakona (EUPPP -
EU Public Procurement Project) organizovani su bili brojni seminari i obuke, ali se moze
re¢i da to ni izbliza nije bilo dovoljno, kako po kvantitetu, odnosno brojnosti ucesnika
ovih obuka, tako 1 po kvalitetu, odnosno stvaranju sustinskih znanja i razmjeni prakti¢nih
iskustava potrebnih za pravilnu primjenu Zakona i ostalih propisa.

Kao rezultat nedovoljne strucnosti, javlja se nesigurnost u primjeni propisa i stalno
»provjeravanje* stavova 1 miSljenja kod Agencije za javne nabavke, ¢ime su struénjaci
Agencije nepotrebno optereceni i zakinuti za vrijeme potrebno za razvijanje drugih
funkcija AJN.

Ono §to je takode primijeéeno u praksi je nedovoljna stru¢nost revizora u oblasti javnih
nabavki, Sto Cesto rezultira nestru¢no provedenim revizijama i pogreSnim revizijskim
izvjesStajima, koji ugovornim organima nanose Stetu i zahtjevaju njihovo angaZovanje na
pripremanju prigovora na izvjestaje.

6 Izvjestaj o upitnicima dobijenim od ugovornih organa i predstavnika poslovne zajednice o praksi provodjenja javnih
nabavki u Bosni i Hercegovini (august 2006.)



ZAKLJUCCI 1 PREPORUKE ZA DALJE AKCIJE NA UNAPRIJEPENJU
OBLASTI JAVNIH NABAVKI

1. Usvojiti izmjene i dopune Zakona o javnim nabavkama

Vije¢e ministara BiH je utvrdilo tekst prijedloga Zakona o izmjenama i dopunama
Zakona o javnim nabavkama na sjednici odrZanoj 12.05.2007. godine. Tekst je
dostupan na web stranici www.javnenabavke.ba. Prve analize pokazuju da ovaj
materijal nije dovoljno kvalitetan 1 da apsolutno nije uvazio ni jednu primjedbu
ugovornih organa koji primjenjuju Zakon u praksi. Tekst koji sadrzi kvalitetne
primjedbe ugovornih organa sacinjen je nakon niza radionica obavljenih u prosloj 1
ovoj godini, organizovanih od strane GAP - Projekta upravne odgovornosti.

2. Sto je moguce visSe pojednostaviti postupke i procedure javnih nabavki, kao i
standardnu dokumentaciju javnih nabavki

Ova mjera u skladu je s miSljenjem ugovornih organa u EUPPP istrazivanju prema
kojem 32% smatra da bi postupke trebalo pojednostaviti, kao i da tenderska
dokumentacija treba da bude jednostavnija (10%) i bolje osmisljena (9%).

3. Preispitati uloge i funkcionisanje zajednickih institucija

Osnovni cilj trebao bi biti povecanje stru¢nosti i efikasnosti institucija u oblasti javnih
nabavki, kako bi unapredivale ovu oblast, a ne usporavale njeno funkcionisanje.
Efikasnost Ureda za Zalbe mogla bi se povecati 1 odrZavati uspostavljanjem filijala
Ureda u sjedistima Filijala Agencije za javne nabavke (Banja Luka i Mostar).

U okviru ovog je neophodno povecati transparentnost rada ovih institucija.

4. Obezbijediti kvalitetne kontrolne ili nadzorne mehanizme u toku samog postupka
javnih nabavki

Ovdje se misli prvenstveno na propisivanje i uspostavljanje odgovarajucih internih
kontrola ili nadzornih organa koji bi se odnosili na postupke javnih nabavki ¢ije je
provodenje u toku, kako bi se reagovalo na vrijeme, dok se ucinjene greske mogu
otkloniti.

Takode, ovdje bi se mogla propisati obaveza da sami ugovorni organi obavljaju
analizu provedenih postupaka javnih nabavki, u cilju sagledavanja uspjeSnosti
njihove realizacije, kako u finansijskom smislu, tako i u smislu pravilne primjene
propisa.

5. Propisati i uspostaviti obavezu izrade Plana nabavki

Izrada 1 pridrzavanje Plana nabavke doprinijelo bi povecanju efikasnosti koriStenja
finansijskih sredstava, ljudskih resursa te pravila i procedura propisanih zakonom, a
narocito u smislu pravilnog planiranja i pridrzavanja izabranih metoda javne nabavke i
rokova.



Izradom Plana nabavke svakako bi povecalo poStovanje zakonitosti.

6. Izrada plana sveobuhvatnih obuka za javne nabavke na nivou BiH, te provodenje
obuka na svim nivoima, a sa razli¢itim stru¢nim zahtjevima

Ovaj zadatak pretpostavlja dovrSavanje ve¢ zapocCete aktivnosti AJN na obuci
akreditovanih trenera za javne nabavke 1 wuspostavljanju njihovog registra.
Izrada plana obuke takode znaci definisanje sredstava i budzeta za njeno provodenje,
izradu detaljnih planova obuke za razliCite polaznike, s razli¢itim stepenom prethodnog
znanja, definisanje okvirnih mjesta i viemena za obuku.

Ono $to je takode neophodno je prethodno ujednacavanje stavova i programa obuke
izmedu potencijalnih predavaca, u skladu sa stavovima AJN.

Veoma je vazno da specijalne obuke produ i strucnjaci iz institucija koje bi imale
kontrolnu, nadzornu ili ulogu revizije u bilo kom segmentu javnih nabavki.

Da su i ugovorni organi svjesni potrebe za kontinuiranim obukama, svjedo¢i njihovo
misljenje u okviru EUPPP istraZivanja, prema kojem 11% smatra da se problemi u
javnim nabavkama mogu rijeSiti, izmedu ostalog, daljom obukom osoblja iz oblasti
javnih nabavki, a ¢ak 60% smatra da je jedan od prioritetnih zadataka Agencije za
javne nabavke podrska sistematskoj obuci ugovornih organa. Isto tako se smatra da je
neophodna podrska sistemskoj podrsci poslovne zajednice (18%).

7. Upotrijebiti sve mehanizme za smanjenje zloupotreba i korupcije u javnim
nabavkama

Ova tacka neodvojiva je od prve tacke ovih Zakljucaka i preporuka. To znaci da
treba pocCeti s odgovaraju¢im izmjenama ZJN, ali i drugih zakona koje ova pitanja
nisu regulisala na odgovarajuci nacin, a o kojima je bilo rije¢i u dijelu analize stanja
(Zakon o sukobu interesa, Kodeksi ponasanja za sluzbenike u javnim nabavkama,
Kriviéni zakon i sli¢no).

Ovdje se takode podrazumjeva i uspostavljanje mehanizama i organa (organizacija)
koji treba da imaju aktivhu ulogu u otkrivanju, objavljivanju i/ili sankcionisanju
ponasanja koja se smatraju zloupotrebama i korupcijama u oblasti javnih nabavki
(crne liste - pri privrednim komorama, 1 slicno).

Stavovi izneseni u dokumentu predstavljaju miSljenje autora, ali ne nuzno 1 zvani¢ne
stavove Transparency Internatonal BiH. Transparency International BiH zadrzava sva
autorska prava na dokumentu ili na dijelovima dokumenta.



